Чыгарылыш кичәсе (аттестатлар тапшыру)
(Әкрен генә балачак турында җыр башлана. Сәхнә артыннан)

Шаштың, күңел, шаштың

Һәм күкләргә аштың.

Җиде кат күкләрнең

Ишекләрен ачтың.

Иң беренче катта

Балачагым ишеге

Болытларга эленеп

Калды шунда бишегем.

Ә икенче катта

Мәктәп дигән ишек.

Ачтым. Яптым. Еллар

Тиз үттеләр ничек.

Шул ишекләр биген

Тагын ачам бүген.

Әкият иле дәрьясына

Кабат чумыйк, күңел.

Экранда «Золушка» әкияте башлана. Залда утыручы чыгарылыш укучыларның берсе(кыз):

К: Сагышлы да, шатлыклы да уйлар белән залда утырам. Мин - ул алга зур өметләр баглаган, киләчәктән төрле ачышлар, шатлыклар бары яхшылыклар гына көтеп калучы чыгарылыш укучыларының берсе. Моңсу миңа, чөнки күптәннән көткән, әмма минем өчен бик тиз килеп җиткән көн бүген. Бәхетле, әкиятле, үзенең гаилә бәйрәмнәре, әти-әнинең уртасында, аларның бармакларына тотынып, адымнарына өлгерергә тырышып йөгергән, әкияттәге тормышны чынбарлык итеп кабул иткән, чиста балачак белән хушлашу көне... 
(Егет кеше дәвам итә)

Е: Акбурлы такталар, һәр дәрескә, эчке дөньясында нинди генә буран булса да, елмаеп керүче укытучылар, бер үк вакытта шаярырга да, сагаерга да өлгерүче сабакташларым... Тыңлыйсызмы? Сезгә эндәшәм. Карыйм да залга, нинди матур, мөлаем, чибәр һәм шат сез бүген! Нәкъ менә балдагы Золушка һәм принц кебек. Ә без алардан бер дә ким түгел. Оч, күңелем! Оч син балачак җиренә, хәтеребездә генә булса да, кайтар әкият иленә!

(Экрандагы «Золушка» әкияте сәхнәгә «күчерелә». Ашыгып бер сакчы керә, тиз генә, патша кергәнче, паласны җәеп куя. Патша керә.)
С: Хәерле көннәр сезгә, хөрмәтле падишаһым. 
П: Исәнмесез, «Әкиятле балачак» патшалыгының бердәнбер сакчысы. Берәү калды бит... Кими патшалык, кадрлар җитми, балачактан китә балалар.

С: (Бик уйланучан һәм шат кәеф белән): Әйе, әйе...
П: Нигә алай шатланасың? Ишетмисең дә. Мин күңелсез хәлләр турында сөйлим, ә син ...

С: Дөрес, падишаһым, дөрес уйлыйсың, шат мин бүген, чөнки бүген патшалыкта бал булачак.
П: Нинди бал? Нигә миңа әйтмәдегез? Ни өчен мин, патша, моның турында иң соңыннан гына ишетәм? Тәртипсезлек! Китәм, патшалыктан китәм.
(Башыннан коронасын сала башлый)
С: (һаман хыялый кыяфәт белән) Бүген чыгарылыш балы була һәм балга Золушка да киләчәк.

П: Золушка?! Чынлап әйтәсеңме? Бирегез коронамны кире. Ярар, калам, риза, китмим мин патшалыктан. (Звонок тавышы)
Менә Золушка да килде. Мин аны каршыларга тиеш. (Чыга башлый, Фея- беренче алып баручы килеп керә)
Ф: Падишаһ, мин Золушка түгел, мин Фея булам, балачак феясы.(Күңелсез тавыш белән.) Миңа бүген күңелсез, чөнки «Балачак дөньясы» патшалыгымда күпме уенчыклар хуҗасыз калачак.

П: Ничек инде хуҗасыз калачак?

Ф: Минем патшалыкны 43 бала ташлап китәчәк. Әле бу сан барлык китүчеләрнең бер генә өлеше.
П: Сездә дә шул ук хәл икән: кеше җитмәү. Ярар, бер дә борчылма, минем балда кунак булырсың, биерсең, күңел ачарсың. (Звонок тавышы)
Менә Золушка да.... (Әйтеп бетерә алмый, икенче Фея-икенче алып баручы керә. Феяларны сыйныф җитәкчеләре башкара ала.)
Ф-2: Юк, шул инде 7 ел буе мин укучыларга Золушка булдым, җитәр, мин хәзер Фея буласым килә. Күз алдыгызга китерегез әле: таягым белән болгап җибәрәм (указка тоткан)- барлык укучылар да укый башлый, икенче тапкыр болгыйм- барысы да җавап бирә, «5»ле ала. Нинди рәхәт! 
С: Сез нинди патшалыктан соң?

Ф-2: «Мәктәп еллары» патшалыгыннан, таныш булыйк: в прошлом

Золушка, ә хәзер онытылган дәресләр, сынык ручкалар, югалган көндәлекләр феясы. 
П: Бик яхшы. Сез дә балга килдегезме?
Ф-2: Әйе шул.
П: Алай булгач, түрдән уз. Балда миңа ярдәм итәрсең.
Е: Ярдәм? Кем ярдәмгә мохтаҗ? (Залдан өченче, дүртенче алып баручы егет һәм кыз, чыгарылыш сыйныфы укучылары күтәрелә)

С: Син кем?

 Е: Мин әле тылсымчы да, ә бәлки укучы гына. Әмма мәктәп сүзе миңа чын могҗизалар ясарга ярдәм итте. 
П: Андый егетләр бар патшалыкта да бик кирәк алар. Өйрәнгәнең үзеңә булыр,- диләр.
Ф-1: Бар кеше дә килеп бетте. Димәк, балны башлыйбыз.
П: Ә Золушка? Золушка да юк бит әле.
Ф-2: Хөрмәтле падишаһ, залга күз сал. Күпме Золушкалар утыра бүген анда. 
П: Алай булгач,музыка,вальс. Башладык. (Кереп китәләр)
Вальс

Ф-2: Хәерле көн, хөрмәтле укытучыларыбыз,

Ф-1: килгән барлык кунакларыбыз,

К: сөекле әти-әниләребез.

Е: чибәр, сылу кызлырыбыз һәм батыр, акыллы егетләребез!
 Бүгенге җылы матур чыгарылыш кичәсен башлыйбыз.Һәм сәхнәгә мәгариф идарәсе башлыгының беренче урынбасары, лицейның беренче директоры _____________ улын чакырабыз.
(Кереп китәлә, бүләкләү күренеше. Фанфары)

- Насырова Чулпан

- Шәйхетдинова Алисә
 (Аттестатларны түбән сыйныф укучысы чыгарып тора. Документлар тапшыручы кешегә чәчәкләр букеты чыгарыла.)
Е: Истәлек өчен фотосүрәт. Һәм безнең бүгенге бәйрәмдә беренче булып өлгергәнлек турында документларын кулларына алган сыйныфташларым өчен ___________ җырлый. (Концерт номеры)

Ф-1.: Дәвам итәбез һәм фамилияләре яңгыраган укучыларны сәхнәдә көтеп калабыз. 7 ел бергә булдык, төрле хәлләр булгалады. Шушы тормыш эчендә кайнап, кайнап кына түгел, тормышны кайнатып, эшне башлап йөрүче укучыларыбыз булды. Алар саны белән күп түгел, әмма эшләгән эшләренә карасаң, «үзидарә» дигән сүзне дә кушып җибәрсәң – барысы да аңлашылачак.

Е: Димәк, без аларны үз яныбызда көтәбез.

Шулай итеп чыгарылыш укучылары 7-8 укучыдан торган төркемнәргә бүленә. Һәр төркемне ниндидер сыйфат берләштерә: җырга- моңга гашыйк укучылар, спорт яратучылар, компьютер «чире» кагылганнар, математика фәненә гашыйклар һ.б....Һәр төркемгә документ тапшыру өчен җаваплы кеше(укытучы, чакырылган кунак, ата- аналар арасыннан) билгеләнә, бүләкләү өчен концерт номеры эзерләнә.

Е: Шушы бүгенге матур мизгелләрне күрергә, җылы, ниндидер шатлыклы да, сагышлы да хисләр тоярга мөмкин булмас иде, әгәр безгә әти-әниләр гомер бүләк итмәсә. Минем аларга булган тойгыларым көчле, тирән һәм эчкерсез. Гомер буе сез биргән тәрбия, игътибар, көч безне алдагы тормышыбызда, һичшиксез, озата барыр, юл күрсәтер.Кадерле, әнием-әтием, рәхмәт сезгә барысы өчен дә. Сыйныфташлар,үзегезнең әти- әниләрегезгә булган хисләрегезне, рәхмәт сүзләрен сез дә әйтә аласыз. 

(Залга төшә. Укучылар янына микрофон белән килә. Алып баручылар сәхнәгә чыгалар.)
1. «Кеше китә- җыры кала,»- диләр

Бер җыр калсын әле бездән дә.

Ул җыр җанга шатлык булып керсен.

Кояш булып иңсен йөзләргә.

2.Без һәммәбез җирдә берәү генә

Беркемнең юк җирдә алмашы.

Кабатланмас үз язмышы белән

Туа җиргә әдәм баласы.

3.Җыр калдырыйк без дә, нур калдырыйк. 

Күңелләрегез моңга тулсыннар.

Безнең чыгарылыш кебек җырлы-моңлы

Укучылар сезнең булсыннар.

4. Шулай итеп бүгенге кичәбезнең тантаналы өлеше ахырына якынлашты. Без сезнең белән хушлашмыйбыз, кичке сәг. 18.00 барыгызны да кафе_______ да көтеп калабыз.

